
Ta sá kac̱hi ntiuxí loꞌo saá: 

—¡Kuáꞌan-ntó!  Täxi-i ̱xiṯá kuxi-ntó, chi tá 
kac̱híñu-i ̱nii iin-ntó köníchinteé-ntó yu̱ꞌu̱, ta 
mií va kuxi-i ̱xiṯá vichin —kac̱hi ntiuxí loꞌo. 

Ta sá káchi-rí saá: 

—Yoo kúú-na ̱kökáchíñu, ta küxi va-na ̱
xiṯá. 

Iin ichí iin ntiuxí loꞌo ntíso-rí nto̱ꞌó-rí, ta 
ntiḵiꞌin-rí kuaꞌ̱aṉ-rí ichí.  Mǎꞌñu ichí, ra,  
ntaṉiꞌ̱í-rí iin xikóꞌó nix̱iṯia ̱ntiꞌi nu̱ní ini-ña,̱ ta 
ntiḵiꞌin-rí nu̱ní sá káchi-rí saá:  “Ná ntikiꞌin-yó 
nu̱ní, ra ku̱ꞌu̱n-ña ̱xíꞌin-yó veꞌe-yó, ta ikán  
chiꞌi-yó-ña,̱ ra ntukuaꞌ̱á vaꞌ̱a-ña,̱ ra ná koo 
kuaꞌ̱á nií nu̱ú-yó”, kaꞌ̱án-rí. 

Ra ikán ntac̱hiꞌí-rí nu̱ní, ra kuaꞌ̱aṉ-ña ̱
xíꞌin-rí veꞌe-rí.  

Ra nix̱aa̱ ̱kií̱ ña ̱chiꞌi-rí, ra kix̱áá-rí táꞌví-rí 
ñuꞌú, ta sá káchi-rí saá:  “¿Yoo kúú-na ̱chinteé 
yu̱ꞌu̱?” 

Tá ntiꞌ̱i xiṉi-rí xíka iin tiṉa, ra niḵaꞌ̱aṉ-rí 
xíꞌin-rí: 

—¿Á kuvi chinteé loꞌo-ún yu̱ꞌu̱ ná taꞌví-yó 
ñuꞌú ta kana loꞌo nu̱ní kuxi-yó? —kac̱hi-rí 
xíꞌin tiṉa. 

Ta ntaḵuiin tiṉa káchi-rí saá: 

—Kökúni-̱i ̱kachíñu-i ̱chi köo tiémpo-i ̱ 
—káchi tiṉa. 

—Vaꞌ̱a va, átu küvi —kac̱hi ntiuxí loꞌo  
xíꞌin-rí. 

Ta kix̱áá tuku ntiuxí loꞌo káchíñu-rí. 

Tá xiḵuaá̱ sá káchi ntiuxí loꞌo saá: 

—¿Yoo kúú-na ̱chinteé yu̱ꞌu̱ kuxi xiṯá?  
—kac̱hi-rí. 

Tá ntiꞌ̱i sá káchi ntiꞌi kití saá: 

—¡Yu̱ꞌu̱!  ¡Yu̱ꞌu̱!  ¡Yu̱ꞌu̱!  ¡Yu̱ꞌu̱ kuxi-i ̱ 
xiṯá! —kac̱hi ntiꞌi-rí. 

Ta kix̱aa̱-̱rí veꞌe-rí tá ntiꞌ̱i saá kix̱áá-rí 
chikaa̱-̱rí xáꞌa, ra kix̱áá ntíko-rí.  Ku̱yachin iin 
chítun nu̱ú sávaꞌ̱a-rí xiṯá, ta sá káchi ntiuxí 
loꞌo xíꞌin-rí: 

—Naꞌa chinteé-ún yu̱ꞌu̱ ná ntikó-yó, ra 
taxi-i ̱xiṯá kuxi-ún —kac̱hi-rí. 

—Küvi chi kuchi yuxán ntaꞌá-i,̱ ra kökúni-̱i ̱
ku̱yaḵua-̱ña ̱—kac̱hi chítun. 

—Vaꞌ̱a va —kac̱hi ntiuxí loꞌo.  

Saá ra, kaṉa chítun kuaꞌ̱aṉ-rí. 

Ra saṉtiꞌ̱i-rí taꞌ̱ví-rí ñuꞌú, ta saá kix̱áá-rí 
chíꞌi-rí nu̱ní.  Tá ntiꞌ̱i, ra niy̱aꞌ̱a iin tix̱uꞌú, ra 
sá káchi ntiuxí loꞌo saá xíꞌin-rí: 

—¿Á chinteé loꞌo-ún yu̱ꞌu̱ ná chiꞌi-yó nu̱ní 
xíꞌin-i?̱ 

Ta sá ntaḵuiin tix̱uꞌú káchi-rí saá: 

—Köo tiémpo-i ̱chinteé-i ̱yóꞌo̱ chi ra ̱kúkún 
kúú-i,̱ ra ñaꞌ̱a va kuaꞌ̱aṉ yu̱ꞌu̱ ntukún-i ̱kuxi-i ̱
—kac̱hi-rí, ra kuaꞌ̱aṉ-rí. 

—Vaꞌ̱a va —kac̱hi ntiuxí loꞌo. 

Ra ntu̱ku̱nteé-rí kac̱híñu mií tuꞌun saá-rí. 

Tá ntiꞌ̱i, ra kix̱áá kána itu, ra kaṉa nǎꞌa 
yu̱ku̱ xaꞌ̱á-e,̱ ta ntiḵiꞌin-rí kuaꞌ̱aṉ-rí  
kachíñu-rí xaꞌ̱á itu-rí, ra tá ntiꞌ̱i, ra ikán  
ntaṉiꞌ̱í-rí iin kolo. 

—¿Na ̱kúú-a ̱kíxa-ún? —káchi kolo xíꞌin-rí. 

—Yóꞌo káchíñu-i ̱túꞌún-i ̱loꞌo yu̱ku̱.  Naꞌa 
chinteé loꞌo-ún yu̱ꞌu̱ ná kachíñu-yó, ta taxi-i ̱
kuxi-ún —kac̱hi-rí xíꞌin kolo. 

Ta sá káchi kolo saá: 

—Kútiáñu‑i.̱  Íya nu̱ú ku̱ꞌu̱n-i ̱—kac̱hi kolo 
xíꞌin-rí. 

—Vaꞌ̱a va, iinka kií̱ chinteé-ún yu̱ꞌu̱ átu saá 
—kac̱hi-rí. 

Tá ntiꞌ̱i xaꞌ̱nu itu-rí, ra kuaꞌ̱aṉ-rí sákee-rí.  
Ntákaa̱-̱rí sákee-rí, ra niy̱aꞌ̱a iin kini ̱loꞌo. 

—Na ̱kúú-a ̱kíxa-ún —kac̱hi kini ̱loꞌo 
xíꞌin-rí. 

—Ñá sákee kúú-i.̱  Naꞌa chinteé-ún yu̱ꞌu̱  
—kac̱hi-rí xíꞌin-rí. 

Ta sá ntaḵuiin kini ̱loꞌo káchi-rí saá: 

—Köo tiémpo-i ̱chi tiṉtuyú kuaꞌ̱aṉ-i ̱
ntukún-i ̱kaxí-i ̱—kac̱hi-rí xíꞌin-rí, ra kuaꞌ̱aṉ-rí. 

—Vaꞌ̱a va —kac̱hi-rí, ra saá saṉtiꞌ̱i-rí  
saḵee-rí. 


